REPUBLIKA E SHQIPERISE
KUVENDI
LIGJ

NR. 10 296, DATE 8.7.2010
PER MENAXHIMIN FINANCIAR DHE KONTROLLIN

Né mbéshtetje té neneve 78 dhe 83 pika 1 té Kushtetutés, me propozimin e Késhillit
té Ministrave,
KUVENDI
| REPUBLIKES SE SHQIPERISE
VENDOSI:

KREU I
DISPOZITA TE PERGJITHSHME

Neni 1
Objekti i ligjit

Ky ligj pércakton parimet, rregullat, procedurat, strukturat administrative dhe
metodat pér funksionimin e menaxhimit financiar dhe kontrollit né njésité e sektorit
publik té Republikés sé Shqipérisé, si dhe pérgjegjésité menaxheriale pér planifikimin,
zbatimin, kontrollin e buxhetit, kontabilitetin dhe raportimin.

Neni 2
Qéllimi i ligjit

Qéllimi i kétij ligji éshté pérdorimi sa mé eficient, efektiv dhe ekonomik i
burimeve financiare publike, duke respektuar parimet e transparencés dhe té ligjshmérise,
si dhe shmangia e shpérdorimit, kegpérdorimit dhe vjedhjes sé pasurise.

Neni 3
Fusha e zbatimit té ligjit

Ky ligj zbatohet né njésité e sektorit publik, ku pérfshihen, sipas kétij ligji:

1. Njésité e geverisjes sé pérgjithshme.

2. Shoqérité tregtare, organizatat jofitimprurése dhe autoritetet e pérbashkéta, té
cilat zotérohen, kontrollohen, financohen ose garantohen financiarisht nga njé njési e
geverisjes sé pérgjithshme.

3. Njési té tjera gé shpenzojné fonde publike, sipas njé marréveshjeje
ndérkombétare®.

! per kuptimin e ketij termi referohuni ne perkufizimin 21 te dhene ne Kapitullin VII “Fjalorthi”.



Neni 4
Pérkufizime

Né kété ligj termat e méposhtém kané kéto kuptime:

1. “Kontrolli i brendshém financiar publik (KBFP)” &shté térésia e sistemit té
kontrollit t& brendshém gé ushtrohet nga njésité publike, pér té garantuar se menaxhimi
financiar dhe kontrolli i njésive té sektorit publik éshté né pérputhje me legjislacionin
pérkatés, kérkesat e buxhetit, si dhe me parimet e menaxhimit financiar me transparence,
efektivitet, eficencé dhe ekonomi. Kontrolli i brendshém financiar publik pérfshin té
gjitha veprimtarité, me géllim kontrollin e té ardhurave, shpenzimeve, aktiveve dhe
detyrimeve té njésive publike. Ai, gjithashtu, pérfshin harmonizimin géndror dhe
koordinimin e menaxhimit financiar dhe kontrollit, si dhe té auditimit té brendshém.

2. “Fonde publike” jané té gjitha fondet, pérfshiré edhe fondet e Bashkimit
Europian dhe té donatoréve té tjeré, té cilat mblidhen, arkétohen, mbahen, shpérndahen e
shpenzohen nga njésité e sektorit publik dhe gé pérbéhen nga té ardhurat, shpenzimet,
kredité dhe grantet pér njésité e sektorit publik.

3. “Kontroll 1 brendshém” &shté procesi integral i sistemit t€ menaxhimit financiar
dhe kontrollit, si dhe i auditimit t& brendshém, i vendosur nga titullari i njésisé publike,
brenda objektivave té tij qeverisés, pér té ndihmuar né kryerjen e veprimtarive té njésisé
publike me ekonomi, efektivitet dhe efigencé.

4, “Njési té geverisjes sé pérgjithshme” jané njésité e geverisjes géndrore, vendore
dhe té fondeve speciale.

5. “Njési té€ geverisjes qéndrore” jan€ njésité e pushtetit ekzekutiv, legjislativ dhe
gjyqésor, té krijuara me Kushtetuté ose me ligj, qé kané si veprimtari té tyre parésore
pérmbushjen e funksioneve té geverisjes géndrore.

6. “Njési t€ geverisjes vendore” jané organet e geverisjes vendore, t€ krijuara me
ligj, gé kané si veprimtari té tyre parésore pérmbushjen e funksioneve té geverisjes
vendore brenda njé territori té caktuar.

7. “Njési e fondeve speciale” éshté njésia e krijuar me ligj pér té ushtruar funksione
specifike té geverisjes gendrore dhe vendore.

8. “T¢ gjitha nivelet e njésisé publike” €shté termi q€ i referohet njésive té
pérmendura né nenin 3 té kétij ligji dhe nénkupton organin géndror té njésisé publike dhe
secilén njési vartése té konsideruar mé vehte.

9. “Pérgjegjshméria menaxheriale” éshté detyrimi i menaxheréve té njésive gé né
kryerjen e veprimtarive té respektojné parimet e menaxhimit té shéndoshé financiar, té
ligjshmérisé e té transparencés né administrim, si dhe té pérgjigjen pér veprimet e tyre
dhe rezultatet gé burojné prej tyre pérpara organit gé i ka eméruar ata ose té ciléve u ka
deleguar pérgjegjésiné. Pérgjegjshméria pérfshin céshtjet qé lidhen me ndarjen e
detyrave, zhvillimin e menaxhimit financiar dhe kontrollit, té gjitha transaksionet
financiare, bashkérendimin me shérbimet gendrore té harmonizimit si dhe me vlerésimin
dhe raportimin pér sistemet e menaxhimit financiar dhe kontrollit. Pérgjegjshméria
menaxheriale pérfshin gjithashtu pérgjegjésiné pér veprimet e kryera.

10. “Garanci e arsyeshme” €shté njé nivel i kénagshém besimi se njé ¢éshtje éshté
shqyrtuar né aspektin e kostove, té pérfitimeve dhe té risgeve.



11. “Risk” &éshté mundésia e ndodhjes sé njé ngjarjeje té caktuar, e cila do té
ndikonte negativisht né arritjen e objektivave té njésisé.

12. “Sisteme t€ menaxhimit t€ informacionit” pérfshin pérpunimin manual ose
automatik té té dhénave, procedurat, planet, kontrollet, pajisjet e programet kompjuterike
dhe personelin gé vé né zbatim dhe mirémban funksionet e sistemit.

13. “Mashtrim”, ky term ka té njéjtin kuptim me até té parashikuar né Kodin Penal
té Republikés sé Shqipérisé.

14. “Parregullsi” éshté moszbatimi ose zbatimi i gabuar i ligjeve apo i rregulloreve
té tjera, gé e ka origjinén te veprimet a mosveprimet e pérdoruesit té fondeve publike, té
cilat kané ose mund té kené pasoja té démshme pér fondet publike, pavarésisht nése ajo
prek té ardhurat/té hyrat, shpenzimet/té dalat, fondet e kthyera mbrapsht, aktivet apo
detyrimet financiare.

15. “Menaxheré” jané té gjithé personat gé ushtrojné funksione menaxheriale dhe
gé mbajné pérgjegjshméri menaxheriale né njésiné publike.

16. “Veprimtari t€ kontrollit”, pérkufizohen si kontrolle para faktit dhe pas faktit.
Ato pérfshijné kontrollin e ligjshmérisé dhe té rregullshmérisé dhe marrin parasysh
parimet e ekonomizimit, té eficencés e té efektivitetit.

17. “Kontrolle para faktit” jané kontrollet e béra, me géllim gé té garantohet
ligjshméria dhe rregullshméria e vendimeve financiare. Ato duhet té kryhen né ményré té
vazhdueshme né té gjitha fazat e procesit para marrjes sé vendimit pér pérdorimin e
fondeve publike, pra para se té ndodhé njé transaksion i caktuar.

18. “Kontrolle pas faktit” jané kontrolle té herépashershme, gé ushtrohen pas
pérfundimit té transaksionit, sipas njé plani apo né vijim té njé kérkese. Kontrollet pas
faktit verifikojné nése fondet publike arkétohen e shpenzohen me ligjshméri, sipas
géllimit dhe afateve té pércaktuara, né pérputhje me detyrimet e marra pérsipér, si dhe pér
arritjen e rezultateve té pritshme nga pérdorimi i fondeve publike.

19. “Gjurma e auditimit” pérfagéson rrjedhén e dokumentuar té transaksioneve
financiare dhe té transaksioneve té tjera, nga fillimi deri né pérfundim té tyre, gé synon té
ripérshkojé té gjitha veprimtarité individuale dhe vendimmarrjen lidhur me to. Ajo
pérfshin mbajtjen e dokumentacionit, raportimin, kontabilitetin dhe sistemin e mbajtjes sé
dosjeve.

20. “Mbikéqyrje” éshté pérgjegjésia e menaxherit pér ndarjen e detyrave, caktimin
e pérgjegjésive, rishikimin sistematik dhe shprehjen e miratimit pér punén e secilit
punonjés né pika kritike, né ményré gé té sigurohet se ajo éshté kryer sipas parashikimit.
Népérmjet mbikéqgyrjes, menaxheri jep udhézime dhe kryen trajnimin e nevojshém pér
punonjésit, pér té garantuar minimizimin e akteve té parregullta, gabimeve dhe
shpérdorimeve, si dhe se direktivat e dhéna prej tij kuptohen dhe arrihen nga punonjésit.

21. “Népunés i paré autorizues” éshté zyrtari i nivelit mé té larté, sipas ligjit pér
statusin e népunésit civil, né ministriné pérgjegjése pér financat, pérgjegjés pér
monitorimin e progresit té ngritjes dhe zbatimit té sistemit té& kontrollit t& brendshém
financiar publik né sektorin publik, pér té cilin i raporton Ministrit té Financave.

22. “Titullar 1 njésis€ publike” €shté kreu i organit qéndror té njésisé publike.

23. “Népunés autorizues” &sht€ népunési i nivelit mé t€ larté t€ menaxhimit né
njésiné publike, pérgjegjés pér zbatimin e menaxhimit financiar dhe kontrollit né té
gjitha strukturat, programet, aktivitetet dhe proceset qgé menaxhohen prej tyre.



24. “Népunés zbatues” éshté njé népunés i nivelit té larté menaxhues té njésisé, i
cili éshté pérgjegjés pér zbatimin e rregullave gé lidhen me menaxhimin financiar,
kontabilitetin dhe pérgatitjen e pasqyrave financiare té njésisé, si dhe pérgjigjet para
népunésit autorizues té njésisé.

25. “Sistem 1 kontabilitetit” &shté sistemi pér pércaktimin, njohjen, matjen,
klasifikimin dhe paragitjen e té dhénave financiare gé lidhen me veprimtariné e njé njésie
publike.

26. “Dokument financiar” éshté ¢do informacion origjinal, plotésues, si dhe té
dhénat kontabél té regjistruara né ¢do lloj forme, té krijuara, té marra apo té mbajtura nga
njésité publike. Dokumenti financiar duhet té pérshkruajé me vértetési veprimin ose
ngjarjen, gé ka pér objekt té pérmbajé té dhéna pér shkakun e veprimit, datén dhe vendin
e kryerjes, objektin, treguesit sasioré e ato té vlerés, personat qé kané urdhéruar dhe
ekzekutuar veprimin, e té tjera té dhéna té nevojshme gé i japin dokumentit forcén e njé
prove ligjore ose administrative. Dokumenti elektronik rregullohet me Ligjin gé rregullon
dokumentin elektronik.

27. “Progedura antikorrupsion”, Ky term ka t€ njéjtin kuptim me até té parashikuar
né ligjin gé rregullon bashké&punimin e publikut né luftén kundér korrupsionit.

28. “Sistem i thesarit”, Ky term ka té njéjtin kuptim me até té parashikuar né ligjin
qé rregullon menaxhimin e sistemit buxhetor né Republikén e Shqipérisé”.

Neni 5
Menaxhimi financiar dhe kontrolli

Menaxhimi financiar dhe kontrolli éshté njé sistem politikash, progedurash,
veprimtarish dhe kontrollesh, té cilat vendosen, ruhen dhe pérditésohen rregullisht nga
titullari i njésisé publike dhe vihen né zbatim nga i gjithé personeli, me géllim pér té
adresuar risget e pér té dhéné garanci té mjaftueshme se objektivat e njésisé publike do té
arrihen népérmjet:

1. Veprimtarive efektive, efigente dhe me ekonomi.

2. Pajtueshmérisé me legjislacionin dhe me aktet e brendshme e kontratat.

3. Informacioneve operative e financiare té besueshme e té plota.

4. Mbrojtjes sé informacionit dhe aktiveve.

Neni 6
Ministri i Financave
1. Ministri i Financave éshté autoriteti pérgjegjés pér miratimin e udhézimeve dhe
manualeve pér menaxhimin financiar dhe kontrollin né njésité e sektorit publik, qé
mbulojné né ményré té vecanté:

a) metodologjiné pér ndértimin dhe funksionimin e sistemeve té menaxhimit
financiar dhe kontrollit, né pérputhje me standardet e kontrollit t&¢ brendshém, té
pranuara ndérkombétarisht;

b) formén, pérmbajtjen dhe afatet pér raportimin periodik te népunési i paré
autorizues rreth funksionimit, pérshtatshmérisé, eficencés dhe efektivitetit té
sistemeve ekzistuese té menaxhimit financiar dhe kontrollit, parregullsité e gjetura
dhe masat e marra;

c) formén, pérmbajtjen dhe ményrén e paraqitjes sé deklaratés pér cilésiné dhe



kushtet e kontrolleve té brendshme pér vitin paraardhés;

¢) dokumentet standarde té gjurméve té auditimit, gé lidhen me procedurat e
unifikuara né té gjitha njésité e sektorit publik;

d) procedurat standarde pér njé kontabilizim té ploté, té vérteté, té sakté dhe né
kohén e duhur té té gjitha transaksioneve té njésive té sektorit publik;

dh) procedurat standarde pér ruajtjen, arkivimin dhe asgjésimin e
dokumenteve financiare né njésité publike, né zbatim té dispozitave ligjore né fuqi;

e) procedurat standarde pér ruajtjen, dokumentimin, garkullimin, shitjen dhe
nxjerrjen jashté pérdorimit té aktiveve né njésité publike.

2. Ministri i Financave mund té miratojé udhézime té pérbashkéta, me
propozimin e titullaréve té njésive publike té interesuara, pér orientime specifike né
fusha té caktuara t&€ menaxhimit financiar dhe kontrollit.

Neni 7
Pérgjegjshméria e Népunésit té Paré Autorizues

1. Sekretari i Pérgjithshém i Ministrisé sé Financave &shté népunési i paré
autorizues pér njésité e geverisjes gendrore, fondet speciale dhe fondet e transferuara te
njésité e geverisjes vendore.

2. Népunési i paré autorizues pérgjigjet pérpara Ministrit té Financave pér
menaxhimin e sistemit buxhetor dhe pér monitorimin e zbatimit té kontrollit té
brendshém financiar publik sipas kétij ligji, i paraget komisionit pérkatés parlamentar
raporte pér ecuriné, si dhe pasqyrat financiare e raportin vjetor pér zbatimin e buxhetit né
Republikén e Shqipérisé. Me kérkesé té komisionit, ai raporton gjaté vitit lidhur me
céshtje té zbatimit té buxhetit apo té kontrollit té brendshém financiar publik.

KREU Il
PERGJEGIJSHMERIA MENAXHERIALE

Neni 8
Pérgjegjshméria menaxheriale e titullarit

1. Titullarét e njésive publike, t&¢ pérmendura né nenin 3 té kétij ligji, pérgjigjen
pér vendosjen dhe pérmbushjen e qéllimeve dhe té objektivave té njésive publike,
népérmjet krijimit té njé sistemi té pérshtatshém dhe efektiv t¢ menaxhimit financiar dhe
kontrollit, si dhe pérdorimit té fondeve publike, né ményré té ligjshme, me ekonomi,
efektivitet dhe efigencé.

2. Titullarét e njésive publike, té pérmendura né pikén 1 té nenit 3 té kétij ligji,
caktojné népunésit autorizues, sipas pércaktimeve t€ ligjit “Pér menaxhimin e sistemit
buxhetor né Republikén e Shqipérisé”.

3. Titullarét e njésive publike, té pérmendura né pikat 2 e 3 té nenit 3 té kétij ligji,
mund t€ caktojné njé népunés t€ nivelit mé t€ lart€¢ drejtues dhe t’i ngarkojné atij
pérgjegjési gé jané té barasvlershme me ato té népunésit autorizues.

4. Né rast moscaktimi té népunésit autorizues, pérgjegjshméria menaxheriale dhe
pérgjegjésité, sipas parashikimeve té nenit 9 té kétij ligji, i takojné titullarit t€ njésisé
publike.



5. Drejtuesit e té gjitha niveleve té njésive té varésisé i japin llogari eprorit, sipas
shkallés hierarkike, deri tek titullari i njésisé publike, dhe jané pérgjegjés pér realizimin e
objektivave dhe zbatimin e pérgjegjésive té caktuara nga titullari, duke menaxhuar fondet
publike né ményreé té ligjshme, me ekonomi, efektivitet dhe eficence.

6. Titullarét e njésive publike, drejtuesit e strukturave, gé zbatojné detyra gé lidhen
me shpenzimin apo menaxhimin e fondeve té Bashkimit Europian, ose Kkryejné
funksionin e organeve ndérmjetése té kétyre fondeve, pérgjigjen pér garantimin e
sistemeve té pérshtatshme dhe efektive t€ menaxhimit financiar dhe kontrollit, né
pérputhje me kérkesat e kétij ligji dhe té rregulloreve pérkatése té Bashkimit Europian.

7. Gjaté zbatimit té programeve, gé pérfshijné mé shumé se njé njési dhe/ose
strukturé té sektorit publik, titullarét e tyre nénshkruajné udhézime ose marréveshje té
pérbashkéta, lidhur me pjesén e pérgjegjshmérisé menaxheriale gé do té mbajé secili prej
tyre.

8. Titullarét e njésive publike né fushén e menaxhimit financiar dhe kontrollit kané
kéto kompetenca kryesore:

a) hartimin e politikave, miratimin dhe monitorimin e objektivave té njésive
publike gé ata drejtojné, té planeve strategjike e vjetore, pérfshiré strategjiné e
menaxhimit té riskut dhe té plan-veprimeve pér arritjen e objektivave;

b) ngritjen e grupit t& menaxhimit strategjik té njésisé publike, né pérputhje me
kérkesat e nenit 27 té kétij ligji;

) miratimin e sistemeve té menaxhimit té informacionit;

¢) miratimin e sistemit té rregullave e té procedurave pér ruajtjen, mbrojtjen e
nxjerrjen jashté pérdorimit té aktiveve té njésisé publike, sipas udhézimeve té nxjerra nga
Ministri i Financave;

d) miratimin e njé strukture té pérshtatshme organizative dhe vendosjen e linjave té
raportimit, & mundésojné kryerjen efektive té pérgjegjésive té tyre;

dh) rregullimin e funksionit té auditimit té brendshém dhe garantimin e pavarésisé
funksionale té tij;

e) futjen e procedurave antikorrupsion, bazuar né legjislacionin né fuqi;

€) sigurimin, népérmjet akteve té brendshme administrative, té zbatimit té
rregullave pér kontrollin e brendshém.

Neni 9
Pérgjegjshméria menaxheriale e népunésit autorizues

1. Népunési autorizues i njésisé publike éshté pérgjegjés dhe raporton tek titullari i
njésisé publike pér zbatimin e sistemeve t& menaxhimit financiar dhe kontrollit né té
gjitha njésité, strukturat, programet, veprimtarité dhe proceset gé¢ menaxhohen prej tij, né
pérputhje me parimet e ligjshmérisé, t& menaxhimit té shéndoshé financiar dhe té
transparences.

2. Népunési autorizues i njésisé publike i propozon titullarit t¢ njésisé publike akte
té brendshme administrative, monitoron dhe pérditéson sistemet pér menaxhimin
financiar dhe kontrollin e njésisé publike, brenda kuadrit rregullator t& Ministrisé sé
Financave, si dhe merr masa pér pérmirésimin e sistemeve, né vijim té rekomandimeve té
auditimit té brendshém, auditimit té jashtém dhe té vlerésimeve e té analizave té tjera.



3. Népunésit autorizues té té gjitha niveleve té njésive té varésisé jané pérgjegjés
dhe i raportojné népunésit autorizues, sipas shkallés hierarkike, deri te népunési
autorizues i njésisé publike pér statusin e sistemeve té kontrollit t& brendshém, pér riskun
e mashtrimit e té parregullsive dhe té ¢cdo mangésie serioze gé pengon realizimin e
objektivave, ose risge, té cilat nuk jané adresuar nga njésia, masat korrektuese té marra
dhe té pérmbushura nga nivelet e menaxhimit té njésisé qé drejtojné.

4. Népunésit autorizues té té gjitha niveleve té njésisé publike né fushén e
menaxhimit financiar dhe kontrollit kané kéto pérgjegjési kryesore:

a) propozimin te népunési autorizues i njésisé publike té sistemit té rregullave dhe
procedurave té brendshme té njésisé, té planeve strategjike dhe té objektivave afatmesém
dhe vjetoré, si dhe monitorimin e zbatimit té tyre né njési;

b) hartimin e objektivave dhe zbatimin e planeve strategjike dhe vjetore, né
pérputhje me objektivat e miratuar nga titullari i njésisé publike;

c¢) monitorimin e kontrolleve té risgeve, qé véné né rrezik arritjen e objektivave té
njésisé gé menaxhojné;

¢) caktimin dhe shkarkimin e népunésit zbatues. Shkarkimi i népunésit zbatues
kryhet vetém pas marrjes sé mendimit paraprak nga népunési i paré autorizues né rastet e
mosmarréveshjeve ndérmjet paléve;

d) planifikimin, menaxhimin,  kontabilitetin dhe raportimin financiar té
veprimtarisé sé njésisé publike;

dh) mbikéqyrjen dhe menaxhimin efektiv té punonjésve té njésisé dhe ruajtjen e
nivelit té tyre profesional pér menaxhimin financiar dhe kontrollin;

e) krijimin e kushteve pér menaxhim té ligjshém, efektiv e té pérshtatshém dhe pér
sjellje etike té punonjésve té njésise;

€) pérgatitjen dhe monitorimin e sistemeve pér ruajtjen dhe mbrojtjen e aktiveve
dhe té dokumentacionit té njésisé kundrejt humbjeve, vjedhjeve, keqpérdorimit dhe
pérdorimit té paautorizuar;

f) ndarjen e pérgjegjésive gé lidhen me vendimmarrjen, kontrollin, zbatimin dhe
vendosjen e linjave té raportimit, né pérputhje me pérgjegjésité e deleguara.

5. Népunésit autorizues té té gjitha niveleve té njésisé publike nuk kané té drejté
delegimi t€ pérgjegjésive t€ pé&rmendura n€ pikén 3 dhe né€ pikén 4 shkronjat “a”, “¢”,
“dh” e “f” té kétij neni.

Neni 10
Pérgjegjshméria menaxheriale e koordinatorit té riskut

1. Koordinator risku éshté népunési autorizues i njésisé publike. Né pérmbushje té
pérgjegjésive té tij nepunesi autorizues mund t’i delegojé disa prej detyrave té€ veta pér
koordinimin e riskut njé menaxheri tjetér té njésisé publike, né varési té drejtpérdrejté
prej tij.

2. Koordinatori i riskut &shté pérgjegjés pér:

a) bashkérendimin e veprimtarive gé lidhen me identifikimin dhe vlerésimin e
risqeve, gé véné né rrezik arritjen e objektivave té njésive dhe ngritjen e sistemit pér
menaxhimin e riskut, né pérpjesétim me pérmasat e tij;



b) késhillimin dhe dhénien e instruksioneve menaxheréve té tjeré té njésisé publike
né bashképunim me njésiné géndrore té harmonizimit pér menaxhimin financiar dhe
kontrollin;

C) paragitjen e raportit té pérgjithshém té risgeve té njésisé publike tek titullari i
njésisé publike dhe grupi i menaxhimit strategjik té njésisé publike.

Neni 11
Pérgjegjshméria menaxheriale e menaxheréve té tjeré té njésisé

Menaxherét e tjeré té strukturave té té gjitha niveleve té njésisé publike jané
pérgjegjés dhe i japin llogari eprorit, sipas shkallés hierarkike, pér:

1. Mbikéqyrjen dhe menaxhimin efektiv té punonjésve té strukturés gé drejtojné
dhe ruajtjen e nivelit té tyre profesional.

2. Identifikimin dhe krijimin e regjistrit té riskut, vlerésimin, kontrollin e risgeve
gé véné né rrezik arritjen e objektivave dhe realizimin me sukses té veprimtarive té
strukturave qé ata drejtojné.

3. Garantimin e funksionimit té sistemit t&¢ menaxhimit financiar dhe té kontrollit
né strukturat qé ata drejtojné, bazuar né rregullat e vendosura nga titullari i njésisé
publike, si dhe i raportojné népunésit autorizues pérkatés pér ¢cdo dobési té sistemit gé
duhet trajtuar.

4. Ruajtjen dhe mbrojtjen e aktiveve dhe té dokumentacionit té njésisé kundrejt
humbjeve, vjedhjeve, kegpérdorimit dhe pérdorimit té paautorizuar.

5. Informacionin né kohé dhe né formén e kérkuar pér rezultatet e arritura gjaté
pérmbushjes sé pérgjegjésive té tyre, pér risget dhe defektet serioze né veprimtaring e
strukturave gé drejtojné, si dhe pér masat e marra e té zbatuara pér riparimin e kétyre
defekteve.

Neni 12
Pérgjegjshméria menaxheriale e népunésve zbatues

1. Népunési zbatues i njésisé publike éshté punonjés i nivelit té larté t& menaxhimit
té njésisé publike, me diplomé universitare té nivelit té dyté né shkencat ekonomike ose
juridike, me pérvojé menaxheriale dhe i specializuar né fushén e menaxhimit financiar
ose té financave publike.

2. Népunési zbatues i njésisé publike éshté pérgjegjés dhe i raporton népunésit
autorizues té njésisé publike pér garantimin e cilésisé sé:

a) dokumentit pérfundimtar té buxhetit dhe bashkéredimin e punés gjaté progesit té
pérgatitjes sé buxhetit té njésisé publike, né rolin e sekretarit t& grupit t¢ menaxhimit
strategjik té njésisé publike;

b) raportimit periodik pér vendimmarrjen, né funksion té realizimit té objektivave,
si dhe té pasqyrave financiare vjetore té njésisé publike, né pérputhje me kérkesat e
legjislacionit né fugi dhe rregullat e miratuara nga Ministri i Financave.

3. Népunésit zbatues té té gjitha niveleve té njésisé publike pérgjigjen pérpara
népunésit autorizues pérkatés pér:



a) garantimin para miratimit té shkresave/urdhrave me karakter financiar, lidhur me
ligjshméring, rregullshmériné dhe respektimin e parimeve té ekonomicitetit, eficencés
dhe efektivitetit;

b) pérgatitjen e dokumentit pérfundimtar té buxhetit dhe bashkérendimin e punés
gjaté progesit té pérgatitjes sé buxhetit té njésisé ku punojné;

c) llogaritjen e kostove té veprimtarive té pércaktuara nga drejtuesit e programeve;

¢) mbikéqgyrjen dhe menaxhimin efektiv té punonjésve né varési funksionale té tij,
si dhe ruajtjen e nivelit té tyre profesional;

d) identifikimin dhe krijimin e regjistrit té riskut, vlerésimin, kontrollin e risqeve
gé véné né rrezik arritjen e objektivave dhe realizimin me sukses té veprimtarive té
strukturave qé ata drejtojné;

dh) dokumentimin e té gjitha transaksioneve financiare dhe té tjera dhe garantimin
e gjurmés sé auditimit pér té gjitha progeset gé ndodhin né njési;

e) pranimin ose jo té dokumentacionit, bazuar né kontrollet pas faktit, né pérputhje
me kérkesat e legjislacionit né fuqi;

€) mbajtjen e sistemit té kontabilitetit, raportimit pér vendimmarrjen, né funksion té
realizimit té objektivave, kontabilizimin e ploté, té sakté dhe né kohé té té gjitha
transaksioneve, si dhe pérgatitjen e pasqyrave financiare té njésisé, né pérputhje me
rregullat e miratuara nga Ministria e Financave. Sistemi i kompjuterizuar i thesarit mund
té pérdoret pér kontabilizimin dhe raportimin e transaksioneve financiare té njésisé
publike, bazuar né kriteret e vendosura nga Ministria e Financave;

f) ruajtjen dhe mbrojtjen e aktiveve dhe té dokumentacionit té njésisé kundrejt
humbjeve, vjedhjeve, kegpérdorimit dhe pérdorimit té paautorizuar;

g) garantimin e mbledhjes sé té gjitha borxheve té paarkétuara dhe, né rastet kur
nuk éshté i mundur t¢ mblidhet ky borxh, duhet té keté dokumentacion té ploté pér té
vértetuar gé kryen té gjitha pérpjekjet pér mbledhjen e tij, me pérjashtim té rasteve kur
pérgjegjésia rregullohet me ligje té vecanta;

gj) garantimin gé té gjithé kreditorét té paguhen né kohé dhe né rastet kur
kreditorét nuk jané paguar apo né rast ankesash pér mospagesé nga kreditorét, népunési
zbatues duhet t’ia shpjegojé€ rrethanat népunésit autorizues.

4. Népunésit zbatues té té gjitha niveleve té njésisé publike nuk kané té drejté
delegimi té pérgjegjésive t&€ pérmendura né pikén 2 dhe né pikén 3 shkronjat “a”, “¢c”,
“e”, “g” dhe “gj” té kétij neni.

Neni 13
Dokumentimi dhe raportimi i urdhrave té kundérshtuar

1. Urdhri gojor ose i shkruar i népunésit autorizues apo i personit té deleguar prej
tij, gé rregullon menaxhimin operacional, drejtuar népunésit zbatues, kundérshtohet nga
ky i fundit né rast se:

a) bie ndesh me dispozitat ligjore né fuqi;

b) ka pamjaftueshméri fondesh;

c) urdhri pér pagesén pérfundimtare jepet pa u pérfunduar shérbimi, pa hyrjen e
vlerave materiale né njési ose marrjen né dorézim nga njésia e investimit té pérfunduar,;

¢) kur ka ndryshime né sasi ose né vleré ndérmjet faturés dhe kontratés.



2. Né& rast mosmarréveshjesh ndérmjet népunésit autorizues dhe népunésit zbatues,
népunési autorizues dhe népunési zbatues respektivisht ia dorézojné urdhrin e
kundérshtuar me shkrim, sé bashku me dokumentacionin pérkatés, népunésit té paré
autorizues, népérmjet sistemit té thesarit, si¢c pérshkruhet né nenin 14 té kétij ligji.

Neni 14
Veprimet gé merren gjaté shqyrtimit té urdhrave té kundérshtuar

1. Me marrjen e njé raporti kundérshtimi, sipas nenit 13 t& kétij ligji, népunési i
thesarit duhet té kryejé procedurat e méposhtme:

a) té shgyrtojé dokumentacionin;

b) t’ia pércjellé dokumentacionin népunésit t€ paré autorizues, s€¢ bashku me
opinionin e tij, nése e vleréson té drejté urdhrin pér pérpunimin e pagesés;

C) népunési i paré autorizues vendos nése duhet té procedohet me pagesén, té
kérkohet njé investigim nga titullari i njésisé publike apo té fillojé inspektimi financiar.
Né rastin kur vendoset té kryhet investigim ose té nisé inspektimi financiar, pagesa
pezullohet deri né marrjen e vendimit pérfundimtar.

2. Kur rezultatet e inspektimit financiar tregojné pér ekzistencén e mashtrimit apo
korrupsionit né fusha té caktuara, népunési i paré autorizues u dérgon autoriteteve
pérkatése raportin e inspektimit financiar, té shogéruar me dokumentacionin e ploté.

Neni 15
Rregulla té pérgjithshme pér delegimin e detyrave

1. Gjaté ushtrimit té pérgjegjésive té tyre, sipas pércaktimeve té béra né kété ligj,
népunési i paré autorizues, népunésit autorizues kané té drejtén té delegojné disa nga té
drejtat dhe detyrat e tyre te punonjésit e nivelit menaxherial né varési direkte, me
pérjashtim té delegimit te népunésit zbatues, duke specifikuar kérkesat pér raportimin pér
realizimin e detyrave té deleguara.

2. Népunésit zbatues dhe menaxherét e tjeré kané té drejtén té delegojné disa nga té
drejtat dhe detyrat e tyre te vartésit funksionalé, duke specifikuar kérkesat pér raportimin
pér realizimin e detyrave té deleguara.

3. Nuk mund té delegohen té drejtat dhe detyrat, pér té cilat ndalohet shprehimisht
delegimi né kété ligj apo né ligje té tjera.

4. Delegimi i té drejtave dhe i detyrave nuk cenon té drejtat e menaxherit dhe nuk e
shkarkon até nga pérgjegjshméria pér realizimin e detyrave pérkatése apo pér
pérzgjedhjen e vartésit, tek i cili delegohen té drejtat dhe detyrat.

Neni 16
Detyrimi pér pérgatitjen dhe dokumentimin e gjurmés sé auditimit

1. Ministri i Financave éshté pérgjegjés pér miratimin e gjurméve standarde té
auditimit, gé lidhen me progedurat e unifikuara pér té gjitha njésité e sektorit publik.

2. Titullarét e njésive publike miratojné gjurmét e auditimit, té detajuara pér
procedurat kryesore dhe sigurojné gé té gjitha operacionet e njésisé publike



dokumentohen né até formé, gé u mundéson audituesve té brendshém, té jashtém dhe
autoriteteve mbikéqgyrése té kuptojné mjedisin e kontrollit.
3. Gjurma e auditimit arkivohet sipas dispozitave ligjore né fuqi.

Neni 17
Procedura e sinjalizimit

1. Cdo punonjés, i cili gjaté kryerjes sé punés apo né lidhje me zhvillimin e
detyrave té tij, véren fakte, té cilat 1éné vend pér mundési té ekzistencés sé parregullsive
dhe mashtrimeve, informon menjéheré me shkrim eprorin e drejtpérdrejté ose eprorin e
njé niveli mé té larté, apo, nése ai e sheh té dobishme, njofton népunésin autorizues ose
titullarin e njésisé publike ose direkt népunésin e paré autorizues apo njésiné e
antikorrupsionit.

2. Cdo punonjés, gé merr informacion lidhur me pérmbajtjen e pikés 1 té kétij neni,
menjéheré i transmeton nivelit mé té larté drejtues dhe népunésit té paré autorizues ¢do
evidencé gé mund té provojé parregullsité, sipas pikés 1 té kétij neni. Procedurat né vijim
rregullohen me ligj té vecanté pér inspektimin financiar publik dhe akte té tjera ligjore.

3. Punonjési nuk duhet té démtohet nga efektet paragjykuese nga ana e njésise, si
rezultat i komunikimit té informacionit té pérmendur né pikén 1 té kétij neni, duke marré
té mirégené se ai ka vepruar me ndershméri dhe né ményré té arsyeshme.

4. Pikat 1 dhe 2 té Kkétij neni nuk aplikohen pér dokumentet, veprimet, raportet,
shénimet apo informacione té mbajtura né cfarédolloj forme pér géllimet e punonjésit apo
té zbuluara ndaj tij, gjaté rrjedhés sé seancave té céshtjeve gjygésore, gofshin kéto té
fundit pezull apo té mbyllura.

Neni 18
Deklarata pér cilésiné e sistemeve té kontrollit té brendshém

1. Népunési autorizues i njésisé publike sipas pikave 1 dhe 2 té nenit 3 té kétij
ligji, né bazé té vetévlerésimeve, depoziton te titullari i njésisé publike dhe népunési i
paré autorizues njé deklaraté dhe raportin pérkatés pér cilésiné dhe gjendjen e sistemeve
té kontrolleve té brendshme té njésisé publike gé mbulon, pér vitin e méparshém, jo mé
voné se fundi i muajit shkurt té vitit aktual. Pér té realizuar detyrimin e tij, népunési
autorizues i njésisé publike duhet té zbatojé njé sistem té brendshém raportimi pér té
marré informacion nga njésité e varésisé, pér té mbéshtetur deklaratén, sipas kétij ligji.

2. Népunési i paré autorizues pérgatit dhe depoziton te Ministri i Financave
raportin vjetor té konsoliduar jo mé voné se fundi i muajit prill, duke u mbéshtetur né
raportet, sipas pikés 1 té kétij neni, pér kontrollin e brendshém té sektorit publik. Ky
raport éshté pérmbledhje e raporteve vjetore pér menaxhimin financiar dhe kontrollin e
auditimin e brendshém né sektorin publik.

3. Ministri i Financave i paraget Késhillit t& Ministrave dhe Kontrollit t& Larté té
Shtetit, brenda muajit maj té c¢do viti, deklaratén dhe raportin vjetor pér cilésiné dhe
funksionimin e kontrollit t€ brendshém financiar publik pér vitin paraardhés, pérfshiré
edhe gjetjet e réndésishme dhe rekomandimet pér pérmirésimin e sistemit.

KREU 111



KOMPONENTET E MENAXHIMIT FINANCIAR
DHE KONTROLLIT

Neni 19
Komponentét e menaxhimit financiar dhe kontrollit

Titullarét e njésive té sektorit publik zbatojné menaxhimin financiar dhe kontrollin
népérmjet kétyre komponentéve té ndérlidhur me njéri-tjetrin:

1. Mijedisi i kontrollit.

2. Menaxhimi i riskut.

3. Veprimtarité e kontrollit.

4. Informacioni dhe komunikimi.

5. Monitorimi.

Neni 20
Mijedisi i kontrollit

1. Titullarét e njésive té sektorit publik jané pérgjegjés pér ngritjen, gjendjen dhe
pérmirésimin e mjedisit té kontrollit.

2. Mjedisi i kontrollit pérmban:

a) integritetin personal dhe etikén profesionale té nivelit menaxhues dhe
punonjésve té tjeré té njésisé publike;

b) politikat menaxheriale dhe stilin e punés;

c) strukturén organizative, garantimin e ndarjes sé detyrés, hierarkiné dhe rregulla
té qarta, té drejtat, pérgjegjésité dhe linjat e raportimit;

¢) politikat dhe praktikat e menaxhimit té burimeve njerézore;

d) aftésité profesionale té punonjésve.

Neni 21
Menaxhimi i riskut

1. Menaxhimi i riskut pérmban identifikimin, vlerésimin dhe kontrollin mbi ato
ngjarje apo situata t¢ mundshme, qé kané efekt t& démshém pér pérmbushjen e
objektivave té njésisé publike, dhe kryhet pér té dhéné siguri té arsyeshme se kéta
objektiva do té realizohen. Risku matet sipas efektit té tij dhe shkallés sé probabilitetit té
ngjarjes.

2. Pér t’1 zbatuar veprimtarité e parashtruara né pikén 1 t€ kétij neni, titullari 1
njésisé publike miraton njé strategji, e cila pérditésohet ¢do tre vjet ose sa heré gé ka
ndryshime thelbésore té mjedisit té riskut. Népunési autorizues analizon dhe pérditéson
kontrollet gé synojné minimizimin e riskut, té paktén njé heré né vit.

3. Pér t& minimizuar riskun e mashtrimit dhe té parregullsive, népunésit autorizues
té njésive publike regjistrojné dhe raportojné masat e marra pér parandalimin e
mashtrimit dhe té parregullsive.

Neni 22
Veprimtarité e kontrollit



1. Titullarét e njésive té sektorit publik miratojné veprimtarité e kontrollit, pérfshiré
procedurat dhe politikat e shkruara, té pérgatitura pér té dhéné siguri té arsyeshme, qé
risqet jané kufizuar brenda kufijve té pranueshém, té pércaktuar gjaté procesit té
menaxhimit té riskut.

2. Veprimtarité e kontrollit duhet té jené té pérshtatshme dhe kostoja e zbatimit té
tyre nuk tejkalon pérfitimet e pritshme.

3. Veprimtarité e kontrollit pérmbajné, minimalisht:

a) procedurat dhe autoritetin pér delegimin, transferimin dhe regjistrimin e
autorizimit standard dhe té rasteve té vecanta;

b) ndarjen e detyrave né fushén e dhénies sé autorizimit né até formé, né ményré qé
i njéjti punonjés té mos jeté pérgjegjés né té njéjtén kohé pér propozimin, miratimin,
zbatimin, kontabilitetin dhe kontrollin, sipas udhézimit t& Ministrit té Financave;

c) sistemin e dy nénshkrimeve, i cili nuk lejon gqé angazhimi financiar té kryhet pa
marré nénshkrimet e népunésit autorizues dhe té népunésit zbatues té njésise;

¢) sistemin e dy nénshkrimeve, i cili nuk lejon gé pagesa té kryhet pa marré
nénshkrimet e népunésit autorizues dhe té népunésit zbatues té njésisé apo té népunésve
té deleguar prej tyre;

d) té drejtat pér pérdorimin e aktiveve dhe té informacionit té njésisé dhe mbrojtjen
e aktiveve;

dh) progedurat pér kontabilizimin e ploté, té sakté, té rregullt dhe né kohé té té
gjitha transaksioneve, né pérputhje me udhézimet e Ministrisé sé Financave;

e) procedurat pér raportimin, mbikéqyrjen, vlerésimin e eficencés dhe té
efektivitetit té veprimtarive;

€) procedurat e monitorimit;

f) rregullat pér menaxhimin e burimeve njerézore;

g) rregullat pér dokumentimin e té gjitha transaksioneve dhe té veprimtarive qé
lidhen me mbarévajtjen e njésise;

gj) rregullat pér garantimin e ruajtjes sé informacionit dhe té aktiveve té njésisé.

4. Veprimtarité e kontrollit, qé jepen né pikén 3 té kétij neni, jané kontrolle para
faktit dhe pas faktit. Pérjashtimisht, kontrollet para faktit, pér proceset apo transaksionet e
punés, gé gjykohen si mé té ekspozuara ndaj risqeve t€ médha, mund té ushtrohen nga
kontrollorét financiaré apo persona té tjeré, té caktuar nga népunési autorizues.

5. Termat dhe progedurat e ushtrimit té kontrolleve para faktit dhe pas faktit
miratohen nga titullarét e njésive publike, né pérputhje me udhézimet e Ministrit té
Financave. Kontrollet pas faktit nuk kryhen nga personat pérgjegjés apo personat qé
marrin pjesé né kontrollet para faktit. Kontrolli pas faktit ushtrohet, gjithashtu, nga
audituesit e brendshém dhe té jashtém, inspektorét financiaré publiké, qé rregullohen me
ligje té vecanta.

Neni 23
Informacioni dhe komunikimi

Titullarét e njésive publike miratojné dhe véné né funksionim sisteme informacioni
dhe komunikimi, gé sigurojné:



1. Identifikimin, mbledhjen dhe pérhapjen e njé informacioni té vérteté dhe té
besueshém né njé format té pérshtatshém, brenda afateve té duhura, duke béré té mundur
gé ¢cdo punonjés té marré pérsipér pérgjegjésité pérkatése.

2. Njé komunikim efektiv, si vertikal, ashtu edhe horizontal, né té gjitha nivelet e
hierarkisé sé njésisé.

3. Ngritjen dhe zhvillimin e njé sistemi té pérshtatshém té informacionit pér
menaxhimin e njésisé gé ka si géllim shpérndarjen e udhézimeve dhe urdhrave té garté
dhe té sakté pér rolet e ¢cdo punonjési té pérfshiré né menaxhimin financiar dhe
kontrollin.

4. Ngritjen e njé sistemi pér dokumentimin dhe garkullimin e dokumenteve, gé
pérmbajné rregullat pér pérgatitjen, formatimin, lévizjen, pérdorimin dhe arkivimin e
dokumenteve, né bazé té rregullave té nxjerra nga Ministri i Financave.

5. Dokumentimin e té gjitha kétyre veprimtarive, progeseve dhe transaksioneve, me
géllim gé té sigurohet gjurma e duhur e auditimit pér vijueshmériné dhe monitorimin.

6. Ngritjen e njé sistemi deklarimi efikas dhe té pérpikté, duke pérfshiré nivelet dhe
afatet pér deklarimin, llojet e deklaratave qé i dorézohen menaxhimit, format e
deklaratave pér rastet e zbulimit té gabimeve, té parregullsive, té abuzimit, t¢ mashtrimit
ose té pérvetésimit.

Neni 24
Monitorimi

1. Titullarét e njésive publike jané pérgjegjés pér ngritjen e njé sistemi pér
monitorimin e menaxhimit financiar dhe té kontrollit, me qgéllim vlerésimin lidhur me
funksionimin e duhur dhe garantimin e pérditésimit té tij, sa heré gé ndryshojné kushtet.

2. Monitorimi dhe vlerésimi i sistemit realizohen, kryesisht, pérmes monitorimit né
vijueshméri, vetévlerésimit dhe auditimit té brendshém. Auditimi i brendshém nuk éshté
pjesé e sistemit té menaxhimit financiar dhe kontrollit. Funksioni i auditimit té
brendshém rregullohet me ligjin pér auditimin e brendshém né sektorin publik.

KREU IV
HARMONIZIMI | MENAXHIMIT FINANCIAR DHE KONTROLLIT

Neni 25
Pérgjegjésia e Ministrit té Financave pér harmonizimin
e menaxhimit financiar dhe kontrollit

1. Ministri i Financave, né pérmbushjen e detyrave té tij, sipas nenit 3 té kétij ligji,
mbéshtetet nga Njésia Qéndrore e Harmonizimit pér Menaxhimin Financiar dhe
Kontrollin, e cila krijohet né ministriné pérgjegjése pér financat dhe i raporton ministrit
pérgjegjés té financave.



2. Punonjésit e Njésisé Qéndrore té Harmonizimit pér Menaxhimin Financiar dhe
Kontrollin jané népunés civilé dhe rregullat e procedura pér emérimin e shkarkimin e tyre
I nénshtrohen legjislacionit né fugi pér shérbimin civil.

3. Titullarét e njésive té sektorit publik, né vijim té njoftimit me shkrim nga
Ministri i Financave, u sigurojné punonjésve té Njésisé Qéndrore té Harmonizimit pér
Menaxhimin Financiar dhe Kontrollin akses té ploté né dokumentacion, regjistra apo
informacione té tjera té nevojshme vetém pér géllimin e monitorimit té sistemeve té
menaxhimit financiar dhe kontrollit. Njésia Qéndrore e Harmonizimit pér Menaxhimin
Financiar dhe Kontrollin nuk ka si pérgjegjési kryerjen e auditimeve apo té inspektimeve
financiare.

Neni 26
Roli i Njésisé Qéndrore té Harmonizimit pér
Menaxhimin Financiar dhe Kontrollin

1. Njésia Qéndrore e Harmonizimit pér Menaxhimin Financiar dhe Kontrollin né
Ministriné e Financave éshté pérgjegjése pér:

a) pérgatitjen e ligjeve, té udhézimeve, té urdhrave dhe té manualeve pér fushén e
menaxhimit financiar dhe kontrollit;

b) pérgatitjen, shpérndarjen dhe pérditésimin e strategjive dhe té udhézimeve
metodologjike pér menaxhimin financiar dhe kontrollin, né pérputhje me standardet
ndérkombétare té pranuara pér kontrollin e brendshém, rregulloret e zbatueshme dhe
praktikat e mira té Bashkimit Europian;

c) pércaktimin e nevojave dhe udhéhegjen e trajnimeve e té trajnimeve né
vijueshméri né fushén e menaxhimit financiar dhe kontrollit dhe té pérgjegjshmérisé
menaxheriale né njésité e sektorit publik;

¢) bashkérendimin e punés pér ngritjen dhe zhvillimin e sistemit té kontrollit té
brendshém financiar publik;

d) ndérgjegjésimin pér KBFP-né me ané té seminareve dhe krijimit té fages sé
internetit.

2. Njésia Qéndrore e Harmonizimit pér Menaxhimin Financiar dhe Kontrollin
siguron monitorimin sistematik té sistemeve té menaxhimit financiar dhe kontrollit né
njésité e sektorit publik, me géllim mbledhjen e informacionit pér té& pérmirésuar
metodologjiné dhe standardet e punés.

3. Njésia Qéndrore e Harmonizimit pér Menaxhimin Financiar dhe Kontrollin
ndihmon népunésin e paré autorizues dhe Ministrin e Financave pér monitorimin e
sistemeve t& menaxhimit financiar dhe kontrollit dhe pér pérgatitjen e raportit vjetor pér
gjendjen e menaxhimit financiar dhe kontrollit publik, ku pérmblidhet informacioni i
marré né pérputhje me dispozitat e nenit 18 té kétij ligji.

4. Njésia Qéndrore e Harmonizimit pér Menaxhimin Financiar dhe Kontrollin né
Ministriné e Financave bashképunon me Njésiné Qéndrore té Harmonizimit pér
Auditimin e Brendshém gjaté pérgatitjes sé raportit vjetor pér kontrollin e brendshém
financiar publik.

Neni 27
Takime periodike ndérmjet menaxheréve té njésisé sé sektorit publik



1. Céshtjet, gé lidhen me menaxhimin financiar dhe kontrollin, duhet té diskutohen
gjaté takimeve periodike ndérmjet menaxheréve té niveleve té ndryshme né njésiné e
sektorit publik. Céshtjet kryesore dhe mangésité serioze gé dalin brenda njésisé i
parashtrohen grupit pér menaxhimin strategjik, me géllim diskutimin e métejshém dhe
marrjen e masave.

2. Grupi pér menaxhimin strategjik pérbéhet nga titullari i njésisé publike,
zévendéstitullarét, népunési autorizues, népunési zbatues dhe té gjithé menaxherét e tjeré
té nivelit té larté. Kreu i auditimit té brendshém merr pjesé né mbledhjet e grupit pér
menaxhimin strategjik pa té drejté vendimmarrjeje.

Neni 28
Bordi i menaxhimit né Ministriné e Financave

1. Né Ministriné e Financave ngrihet bordi i menaxhimit, me detyrén e mbikéqyrjes
sé céshtjeve gé kané lidhje me kontrollin e brendshém financiar publik né té gjithé
sektorin publik.

2. Bordi i menaxhimit i Ministrisé sé Financave pérbéhet nga Ministri i Financave,
zévendésministrat e Financave, népunési i paré autorizues, kreu i Njésisé Qéndrore té
Harmonizimit pér Menaxhimin Financiar dhe Kontrollin, kreu i Njésisé Qéndrore té
Harmonizimit pér Auditimin e Brendshém, Drejtori i Pérgjithshém i Buxhetit, Drejtori i
Pérgjithshém i Thesarit, si dhe nga tre anétaré té eméruar nga Ministri i Financave, me
kualifikim dhe pérvojé té pérshtatshme né fushén e menaxhimit financiar dhe kontrollit.
Shpérblimi i anétaréve dhe i sekretarit té bordit pércaktohet me vendim té Késhillit té
Ministrave, me propozimin e Ministrit t& Financave. Bordi kryesohet nga Ministri i
Financave dhe mblidhet njé heré né tre muaj.

3. Bordi i menaxhimit diskuton rreth raporteve periodike dhe vjetore pér KBFP-né
né sektorin publik para se kéto té miratohen nga Ministri i Financave.

4. Bordi i menaxhimit merr parasysh nevojén pér miratimin e legjislacionit shtesé
apo pér pérmirésimin e kuadrit t¢ KBFP-sé né sektorin publik. Té gjitha céshtjet e
réndésishme i parashtrohen titullarit té njésisé publike dhe kreut té Njésisé Qéndrore té
Harmonizimit pér Menaxhimin Financiar dhe Kontrollin pér té reflektuar pér nevojén e
trajnimeve té métejshme dhe té monitorimit té pérmirésimeve.

5. Komiteti pér auditimin e brendshém vepron né cilésiné e organit késhillimor pér
bordin e menaxhimit dhe pérfagésohet nga kryetari i késhillit pér auditimin e brendshém.

6. Njésia Qéndrore e Harmonizimit pér Menaxhimin Financiar dhe Kontrollin né
Ministriné e Financave siguron shérbimin e sekretariatit pér veprimtariné e bordit té
menaxhimit.

KREU V
DISPOZITA TE FUNDIT DHE KALIMTARE

Neni 29
Kundravajtjet administrative

Cdo shkelje e detyrimeve té pércaktuara né kété ligj, me pérjashtim té shkeljeve qé
pérbéjné vepér penale, pérbén kundravajtje administrative si mé poshté:



1. Shkelja apo mospérmbushja e detyrimeve té parashikuara nga dispozitat e pikés
1 té nenit 18 té kétij ligji nga népunési autorizues i njésisé publike, pérbén kundravajtje
administrative dhe dénohet me gjobé nga 20 000 deri né 40 000 leké.

2. Vendimi i kundravajtjes administrative, sipas pikés 1 té kétij neni, nxirret nga
népunési i paré autorizues.

Neni 30
Ankimimet

Pér vendosjen e sanksioneve ndéshkuese pér shkelje, sipas pikés 1 té nenit 29 té
kétij ligji, béhet ankim te Ministri i Financave ndaj vendimit t& népunésit té paré
autorizues, qé e ka nxjerré até, brenda afateve té pércaktuara né Kodin e Procedurave
Administrative.

Neni 31
Masa disiplinore dhe masa té tjera

1. Mosrespektimi nga titullari i njésisé publike té kérkesave té nenit 8 pika 8
shkronjat “a”,”b”,”¢” dhe “e” pérbén rast t&€ réndé t€ mosfunksionimit té sistemeve té
menaxhimit financiar dhe kontrollit né njésiné publike. Né kété rast Ministri i Financave
rezervon té drejtén e bllokimit té pérkohshém té pérdorimit té fondeve buxhetore té
pércaktuara né aktin vjetor té Buxhetit té€ Shtetit pér vitin pérkatés né nivel programi, zéri
apo projekti deri né plotésimin e kérkesave ligjore.

2. Mosrespektimi nga népunési autorizues i kompetencave té pérmendura né pikén
5 t& nenit 9 t& kétij ligji, pérbén rast t& kegmenaxhimit financiar dhe ndaj tij fillojné
procedurat disiplinore apo té uljes né detyré.

3. Ndaj népunésit zbatues dhe menaxheréve té tjeré, té cilét nuk respektojné
pérgjegjésité e parashikuara nga nenet 11 e 12 té kétij ligji, fillojné progedurat disiplinore
me propozimin e népunésit autorizues té njésisé publike.

Neni 32
Nxjerrja e akteve nénligjore

Ngarkohet Ministri i Financave gé, brenda njé viti nga hyrja né fuqi e kétij ligji, té
nxjerré aktet nénligjore né zbatim té nenit 6 té kétij ligji.

Neni 33
Periudha kalimtare pér zbatimin e kétij ligji

Deri né nxjerrjen e akteve nénligjore gé pércakton Ky ligj, zbatohen aktet
nénligjore ekzistuese, deri né masén gé nuk bien ndesh me kété ligj, por jo mé voné se
njé vit nga data e hyrjes né fuqi e kétij ligji.

Neni 34
Shfugizime



Ligji nr.6942, daté 25.12.1984 “Pér ruajtjen, dokumentimin dhe qarkullimin e
vlerave materiale dhe monetare”, si dhe ¢do dispozité tjetér ligjore, gé bie né kundérshtim
me kété ligj, shfugizohen.

Neni 35
Hyrja né fuqi

Ky ligj hyn né fugi mé 1 janar 2011.
KRYETARE

